Westur förin mikla 2003

Fræknir feðgar á ferðalagi

Björn Jensen & Róbert Björnsson.

Farartæki:  Ford Crown Victoria árg. 1991  - JMK 498 (MN)

16. ágúst 2003     Lagt af stað frá St. Cloud um klukkan 18 (eftir að skipt var um kerti og olíu á bílnum) og keyrt í kvöldsólinni suðvestur í gegnum blómlegar sveitir Minnesota.   Sofið á Super 8 í Sioux Falls, South Dakota.

17. ágúst 2003     Keyrt vestur I-90 í gegnum endalausa hveiti og maís akra South Dakota.  Stoppað í “1880 Town”, uppgerður kúrekabær þar sem allt er eins og það var árið 1880.  Bærinn hefur verið notaður við upptökur á nokkrum Vestrum, þar á meðal “Dances with Wolves” og voru leikmunir úr myndinni hafðir til sýnis.   Ansi heitt, um 40 gráður á celsíus.  Keyrt í gegnum “Badlands National Park.”  Ótrúlegt landslag.   Stoppað í bænum Wall sem er þekktur fyrir elsta apótekið í villta vestrinu “Wall Drug” sem núna er verslun/skemmtigarður/safn/veitingahús.  Sofið á móteli í Rapid City, South Dakota.

Badlands National Park

18. ágúst 2003     Keyrt inn í “Black Hills National Forest”, ægifagurt skógi vaxið fjalllendi.  Farið í gegnum gullgrafarabæinn Keystone í átt að Mt. Rushmore.  Komið við á “Reptile Garden” þar sem til sýnis voru eiturslöngur, krókódílar, pöddur og talandi páfagaukar.  Þvínæst var keyrt í gegnum “drive through” dýragarð þar sem sýnd var dýraflóra Klettafjallanna, allt frá geitum, kindum, fjallaljónum, hreindýrum, stærri hyrndum dýrum (Elk og Moose), bömbum (Deer), Buffalo (Bison) og svo upp í aðal skeppnurnar svaka skógar birni (Black Bear og Grizzly Bear).  Haldið áfram og keyrt að Mt. Rushmore og forseta líkneskin mynduð í bak og fyrir.   Þvínæst stoppað í hinum sögufræga bæ Deadwood þar sem Wild Bill Hickok spilaði póker og drap mann og annan áður en hann var sjálfur drepinn.   Fylgst með sviðsettum skotbardaga á aðalgötu Deadwood þar sem uppábúnir leikarar endurgerðu eitt síðasta ævindýri vilta Billa.   Keyrt áfram og inn í Wyoming fylki.  “Devils Tower” skoðaður, undarlegur 850 feta hár klettur sem stendur uppúr sléttuni eins og illa gerður hlutur.  Steven Spielberg gerði klettinn frægann í kvikmyndinni “Close Encounter of the 3rd Kind.”  Keyrt áfram í gegnum bæinn “Sundance” þaðan sem útlagarnir “The Sundance Kid” og “Butch Cassidy” eru frá.  Stórleikarinn Robert Redford keypti sér landspildu í nágrenni við bæinn eftir að hafa leikið “Sundance Kid” í samnefndri bíómynd á árum áður og heldur nú árlega hina frægu Sundance kvikmyndahátíð í bænum.   Í Sundance búa 1800 íbúar en við töldum a.m.k 7 kirkjur á leið okkar í gegnum bæinn.   Um kvöldið var svo keyrt sem leið lá lengra vestur í Wyoming alla leið til bæarins Buffalo þar sem ákveðið var að gista á Motel 6.   Að loknum þessum viðburðaríka degi var uppgvötvað að ég hafði gleymt veskinu mínu á salerni í Deadwood, South Dakota.   Góð ráð dýr, öll skilríki og kort í veskinu.  Hringt í lögregluna í Deadwood og viti menn...”fyrir guðs náð og miskun” hafði einhver heiðarlegur borgari skilað veskinu með öllu innihaldi til lögreglunnar.  Andað léttar. 

Mt. Rushmore

19. ágúst 2003      Ákveðið að yfirgefa bæinn Buffalo, Wyoming og veskið sótt til Deadwood þrátt fyrir að vera í 200 mílna fjarlægð.  Keyrt til baka og í gegnum bæinn Sheridan, Wyoming og inn í “Bighorn National Forest” þar sem gist var í bænum “Greybull.”

20. ágúst 2003    Keyrt til bæarins Cody sem var heimabær “Buffalo Bill.”  Cody er í um 50 mílna fjarlægð frá austur innganginum í Yellowstone þjóðgarðinn en þar var okkur tjáð að austur inngangurinn væri lokaður vegna skógarelda.  Ákváðum að taka smá krók til að komast inn um norðaustur innganginn sem sagður var opinn.  Keyrt upp í klettafjöllin og yfir nærri 10,000 feta hátt fjallaskarð í átt að Yellowstone.  Komumst aðeins inn fyrir landamæri Montana áður en komið var að norðaustur innganginum á Yellowstone.  Keyrt inní Yellowstone.  Landslag ólýsanlegt.  Mammoth Springs hverasvæðið skoðað.  Keyrt áfram að “Old Faithful” hvernum.   Merkilegt nokk...fáeinum mínútum eftir komu okkar gaus hverinn fyrir okkur.  Haldið áfram í gegnum Yellowstone og út um suður innganginn og inn í “Grand Teton” þjóðgarðinn.  Haldið áfram suður til bæarinns Jackson Hole í Wyoming þar sem var gist.  Jackson Hole er ákaflega líflegur fjallabær þar sem vestrið er ennþá villt.  Mikill ferðamannabær en meðal þeirra sem eiga heima þarna er enginn annar en sjálfur Harrison Ford.  Stórbrotið landslag svo ekki sé meira sagt.

21. ágúst 2003    Jackson Hole skoðað og farið á “Ripley´s Believe it or Not” safnið.  Keyrt frá Jackson Hole suður meðfram landamærum Wyoming og Idaho.  Fjallendi og hásléttur – Klettafjöllin í öllu sínu veldi.  Keyrt inn í Utah fylki og alla leið til Salt Lake City.  Borgin skoðuð og sofið á Motel 6.

22. ágúst 2003    Keyrt frá Salt Lake City suður til íslendinga bæjarins “Spanish Fork.”  Engann hittum við íslendinginn en afgreiðslumaður í verslun sagðist vita um marga af íslenskum ættum og mundi eftir því fyrir fáeinum árum er “kóngurinn af Íslandi” (væntanlega Dabbi?) mætti á Ródeóið í bænum.  Fallegt landslag, mormóna kirkjur og ljóshært fólk.  Góðir kleinuhringir.  Keyrt suður á bóginn I-15 í gegnum dali og sveitir Utah.  Syðst í Utah er jarðvegur farinn að þorna all verulega og landslag farið að taka á sig eyðimerkursvip.  Loks komumst við í gegnum norðvestur horn Arizona og skömmu síðar inn í Nevada fylki.  Í sjálfri Nevada eyðimörkinni keyrðum við framhjá Nellis herflugvellinum og sáum nokkrar Northrop B-1 Lancer sprengjuvélar, KC-135 eldsneytisvélar og Chinook þyrlur koma inn til lendingar.  Gaman var að horfa uppí fjöllin fyrir vestan vitandi að fyrir handan þau er “Area 51”, leynilegur herflugvöllur þar sem flugherinn hefur þróað nýjar flugvélar (má nefna SR-71 Blackbird, B-2, F-117 Stealth og nú síðast F-22 Raptor).   Samsæriskenningar segja ennfremur að þeir eigi líka eitt stykki fljúgandi furðuhlut þarna og séu hugsanlega í góðu sambandi við geimverur ;-)

Uppúr eyðimörkinni birtist svo loksins sjöunda undur veraldar, Las Vegas !    Eftir að hafa keyrt um í neon ljósadýrðinni á götum Las Vegas var ákveðið að tékka sig inn á MGM Grand hótelið/casínóið.  Upplifun sem seint verður gleymt.  Farið út og gengið um á “Las Vegas Beulevard” á milli spilavíta.  Mirage, Pink Flamingo, Caesar´s Palace.   Freistað gæfunnar í spilakassa...vægt tap.   Farið seint að sofa.

23. ágúst 2003   MGM Grand kvatt og Las Vegas yfirgefið.   Farið að Hoover Dam stíflunni og hún skoðuð ýtarlega.  Keyrt inn í Mojave eyðimörkina og inn í Kalíforníu í átt að Los Angeles.  Gist í bænum Victorville, rétt fyrir utan LA.

24. ágúst 2003   Keyrt inn í Los Angeles og upp í Hollywood.  Keyrt um Sunset Beulevard, Melrose og Santa Monica Beulevard.  Gengið um Hollywood Beulevard, betur þekkt sem “Walk of Fame” þar sem stjörnurnar eiga nöfn sín skrifuð á gangstéttina.  Graumann´s Chineese Theatre og Kodak Theatre skoðuð (þar sem Óskarinn fer fram).  Farið á kvikmynda safn þar sem gengið var um þekktar leikmyndir, barinn úr Cheers (Staupasteini), skrifstofu Fox Mulder úr X-Files og síðast en ekki síst brúnna úr geimskipinu Enterprise – NCC 1701 D úr Star Trek: Next Generation.   Þá var farið í tveggja tíma rútu ferð inn í Beverly Hills og Bel Air.  Þar sáum við hús ríka og fræga fólksins og ekki virtist væsa um það.   Við sáum m.a. hús Steven Spielberg, Al Pacino, Nicholas Cage, Michael Douglas & Catherine Zeta Jones, Britney Spears, William Shatner, Hugh Hefner, Ozzy Osbourne, Eddie Murphy, Sidney Poitier, Antonio Banderas & Melanie Griffith og Jay Leno svo einhver nöfn séu nefnd.  Mikið um Ferrari, Porche og Bentley bifreiðar.    Eftir Hollywood var stefnan tekin suður á ströndina.  Keyrðum í gegnum smábátahöfnina í Venice hverfinu og fundum svo hótel við Santa Monica bryggjuna.

Baywatch – ströndin í Santa Monica í morgunþokunni

25. ágúst 2003   Lagt upp eldsnemma dags til Burbank þar sem öll kvikmynda og sjónvarps stúdíóin eru staðsett.  Ætlunin var að fylgjast með upptöku á Tonight Show með Jay Leno.  Þegar komið var í stúdíó 9 hjá NBC kom hins vegar í ljós að Jay var í fríi þessa viku.   Þá var keyrt upp með Kyrrahafsströndinni í gegnum Malibu og Santa Barbara.  Þjóðvegur 101 norður í gegnum vínberja og jarðarberja akra áleiðis til San Francisco.  Komið við í danska bænum Solvang.  Solvang er danskari en allt sem danskt er og er vinabær Álaborgar.  Einstaklega fallegur bær og virkilega góður matur.  Fengum vínarbrauð og smörrebröð og svo danskar kjötbollur og medisterpylsur á eftir.  Pabbi skoðaði fasteignasölu en verðið var svolítið hátt...1.3 milljónir dollara fyrir hús og 38 land ekrur með rúsínurækt.  Gist í bænum Gilroy skammt sunnan San Jose.
26. ágúst 2003   Haldið áfram Hwy 101 í gegnum Sílíkon dalinn framhjá höfuðstöðvum Intel, Sun Microsystems, 3Com, Network Associates og AMD ásamt fínum útibúum Cisco og IBM.   Keyrt inn í San Francisco og yfir “Bay Bridge” til Oakland þaðan sem farið var norður til San Rafael og inn í Marin sýslu og þaðan suður yfir Golden Gate brúna aftur til San Francisco.  Því miður var mjög mikil þoka yfir Golden Gate en þrátt fyrir það mikil upplifun og vonandi heppnuðust myndirnar vel.   Keyrt um brattar götur San Francisco niður að höfninni “Fisherman´s Wharf”, bryggju 43 ½.  Farið í ferju siglingu út á San Francisco flóann framhjá Alcatraz fangaeyjunni og undir Golden Gate brúna.  Ógleymanleg upplifun.    Þvínæst er stefnan tekin í austur.  Keyrt á I-80 í gegnum Sacramento (höfuðborg Kalíforníu) og yfir Sierra Nevada fjallgarðinn framhjá Lake Tahoe til spilaborgarinnar Reno í Nevada (The Biggest Little City in the World).  Gist í Reno.   Komnir á fjallatíma og töpuðum því klukkutíma.

Siglt undir Golden Gate brúnna í lélegu skyggni

Alcatraz

27. ágúst 2003    Keyrt yfir Nevada eyðimörkina til Salt Lake City, Utah.  

28. ágúst 2003    Keyrt frá Salt Lake City yfir Klettafjöllin inn í Wyoming þar sem tók við mikil háslétta í 8,500 feta hæð.  Keyrt yfir “Continental Divide” eða flekaskilin milli austurs og vesturs.  Tók að halla niður í móti.  Keyrðum í gegnum Cheyenne og inn í Nebraska.  Gist í North Platte, Nebraska.  Komnir aftur í “Central Standard Time” eða miðríkja tímabeltið.  

29. ágúst 2003    Keyrt í gegnum Nebraska til Lincoln og Omaha.  Farið á flugsafnið “Tactical Air Command Museum” og þar kenndi ýmissa grasa.  Tvö stór flugskýli sem m.a. hýstu B-52 Stratofortress, B-36, B-26, B-17, B-29, C-47 Dakota og F-111 svo eitthvað sé nefnt.  Keyrt áfram inn í Iowa og komið við í öðrum dönskum bæ er heitir Elk Horn, ca. 30 mílur vestur af Des Moines.  Þar var að sjálfsögðu snæddur kvöldverður, fríkadellur, medisterpylsa og rauðkál.   Gist í Des Moines.

Björn Jensen skoðar SR-71 Blackbird á Tactical Air Command Museum í Nebraska

30. ágúst 2003    Keyrt upp í gegnum Iowa og inn í Minnesota.  Ákveðið að snúa af hraðbrautinni og keyra sveitavegina heim.  Keyrðum þjóðveg 14 vestur frá Owatonna til Mankato og New Ulm og svo sveitaveg 15 norður til St. Cloud.   Þar með lokuðum við hringnum og komumst heilir á húfi heim.   Heildar vegalengd: 4,593 mílur  ~  7,349 km

Pabbi gamli og Big Bertha í Nevada

